
GOUVÈNÈ CUOMO ANONSE PRÈSKE $4 MILYON DOLA NAN FINANSMAN POU LAPOLIS POU BATAY 

KONT VÒL VEYIKIL-A-MOTÈ, FWOD NAN ASIRANS 

 

Sibvansyon yo itilize pou sible vòl ak reklamasyon ki gen fwod ki koute kliyan yo ak konpayi asirans yo 

anpil milyon dola chak ane 

 

Jodi a, Gouvènè Andrew M. Cuomo te anonse leta pral bay prèske $4 milyon dola nan finansman 

sibvansyon pou 29 depatman lapolis, biwo pwokirè distri ak lòt ajans pou batay kont vòl veyikil-a-motè 

ak fwod nan asirans nan Eta New York. 

 

Gouvènè Cuomo di konsa, “Fwod nan asirans veyikil-a-motè se yon krim ki koute kliyan ak konpayi 

asirans New York yo anpil milyon dola chak ane. Anba pwogram Prevansyon Vòl Veyikil-a-Motè ak Fwod 

nan Asirans Eta a, n ap bay ajans lapolis lokal yo resous pou yo batay kont pwoblèm sa a, pou amelyore 

efò pou trennen lajistis moun ki vyole lalwa epi pou ogmante pwoteksyon an pou kliyan nou yo.”  

 

Sibvansyon an disponib nan pwogram Prevansyon Vòl Veyikil-a-Motè ak Fwod nan Asirans eta a, ki anba 

sipèvizyon yon komisyon 12 manm ki devlope estrateji leta pou batay kont veyikil-a-motè ak fwod nan 

asirans, answit pou revize aplikasyon pou sibvansyon an epi pou bay rekonpans sibvansyon an. Divizyon 

Sèvis Jistis Kriminèl [Division of Criminal Justice Services (DCJS)] eta a ap sèvi kòm ekip pou komisyon an 

epi l ap administre pwogram sibvansyon an, ki sible sant iben eta a epi ki finanse avèk yon frè $10 yo 

reklame sou kontra asirans yo bay pou veyikil ki anrejistre nan eta a. 

 

Benefisyè yo ap itilize sibvansyon yo pou sible fwod yo sispèk nan asirans veyikil-a-motè epi y ap 

kontinye efò yo pou batay kont vòl veyikil-a-motè, ki t ap bese yon fason estab nan New York. Depi ane 

1997, kantite vòl veyikil-a-motè yo te rapòte nan eta a te bese a 90 pousan. Nan ane 2012, yo te rapòte 

18.677 fwod yo te sispèk nan asirans veyikil-a-motè ba Biwo Fwod nan Asirans Depatman Sèvis Finansye 

Eta [Department of Financial Services (DFS)], yon ogmantasyon 9 pousan sou ane 2011, lè yo te rapòte 

17.121 ensidan fwod yo te sispèk. Ensidan ane 2012 yo te gen ladan vòl veyikil-a-motè; dife nan veyikil-

a-motè; vòl nan veyikil-a-motè; reklamasyon ki te gen fwod nan veyikil-a-motè, ak reklamasyon asirans 

san fot, yo tout pa t lejitim. 

 

Manm Komisyon Egzekitif Adjwen DCJS, Michael C. Green, ki se Prezidan Komisyon Prevansyon Vòl 

Veyikil-a-Motè ak Fwod nan Asirans, di konsa, “Menm lè nou wè kantite vòl veyikil-a-motè yo ap bese, 

nou dwe rete vijilan nan batay kont fwod nan asirans veyikil-a-motè. Sa se yon efò ki mande yon efò nan 

tèt ansanm pami lapolis lokal, patnè leta, patnè federal ak patnè endistri asirans lan pou trennen lajistis 

moun ki fè move zafè epi pou jwenn fason pou anpeche fwod fèt ditou.”  

 

29 ajans ki endike anba la yo pral resevwa sibvansyon epi y ap itilize yo nan plizyè fason pou batay kont 

fwod, tankou: finansman swa tout oswa yon pòsyon salè asistan pwokirè distri yo ak anketè yo ki afekte 

sitou pou rezoud ka vòl veyikil-a-motè ak fwod nan asirans; finansman ranfòsman amelyore ak 

operasyon enfiltrasyon; epi ofri fòmasyon espesyalize pou pwokirè yo, ofisye lapolis yo, ak anketè yo. 

 

Sibvansyon pou Fòmasyon nan Eta a 

 

• New York Anti-Car Theft and Fraud Association (NYACT): $57,000 

 

• New York State Prosecutor’s Training Institute (NYPTI): $31,900 

 

Vil New York 

 

• Depatman Lapolis Vil New York: yon total $289.700 dola pou de inite espesyalize, Divizyon Krim 

Otomobil ak Ekip Ankèt nan Aksidan Fwod 

 

• Depatman Ponpye New York: $104.900 dola 

 

• Biwo Pwokirè Distri Konte Bronx: $302.500 dola 

 

• Biwo Pwokirè Distri Konte Kings: $227.200 dola 

 

• Biwo Pwokirè Distri Konte New York: $275.000 dola 

 

• Biwo Pwokirè Distri Konte Queens: $568.200 dola 

 

• Biwo Pwokirè Distri Konte Richmond: $77.100 dola 

 

Long Island 

 

• Biwo Pwokirè Distri Konte Nassau: $169.100 dola 

 

• Depatman Lapolis Konte Nassau: $130,000 

 

• Depatman Lapolis Konte Nassau: $315.100 dola 

• Depatman Lapolis Konte Suffolk: $143.200 dola 

 

Hudson Valley 

 

• Biwo Pwokirè Distri Konte Westchester: $300.900 dola 

 

• Depatman Lapolis Yonkers: $139,400 

 

Capital Region 

 

• Depatman Lapolis Albany: $36.500 dola 

 

• Biwo Pwokirè Distri Konte Albany: $68.100 dola 

 

Santral New York 

 

• Depatman Lapolis Syracuse: $26.000 dola 

 

Lwès New York 

 

• Biwo Pwokirè Distri Konte Erie: $120.700 dola 

 

• Biwo Pwokirè Distri Konte Monroe: $125.000 dola 

 

• Biwo Pwokirè Distri Konte Niagara: $152.100 dola 

 

• Depatman Lapolis Buffalo: $121.000 dola 

 

• Depatman Lapolis Niagara: $48.000 dola 

 

• Depatman Lapolis Niagara Falls: $36.500 dola 

 

• Depatman Lapolis Rochester: $42.200 dola 

 

• Biwo Cherif Konte Monroe: $31.200 dola 

 

• Biwo Cherif Konte Niagara: $21.500 dola 

 

Divizyon Sèvis Penal Eta New York (www.criminaljustice.ny.gov) se yon ajans sipò jistis penal ki gen 

plizyè wòl ak divès responsablite, tankou fòmasyon polisyè, ranmasaj ak analiz enfòmasyon sou krim 

nan tout eta a; konsèvasyon enfòmasyon sou dosye kriminèl ak dosye anprent; sipèvizyon administratif 

bank done ADN eta a, nan yon patenarya ak Lapolis Eta New York; administrasyon lajan pou  jistis penal 

onivo federal ak eta; sipò pou ajans ki asosye ak jistis penal atravè eta a; ak administrasyon Rejis 

Delenkan Seksyèl eta a.  

### 

